Hordaland sogelag/Sunnhordland Museum

Årbøker frå sogelaga – seminar om produksjon, distribusjon og samarbeid.

Under SYDVEST bokfest og julemesse laurdag 22. – søndag 23.11. 2014, i Etne, vart ei rekkje sogeskrift frå Hordaland og Haugalandet presentert. I diskusjonen som fylgde kom det fram at dei mange av oss som steller med årbøker kunne ha nytta av å koma saman – og drøfta saker av felles interesse. Dette har no materialisert seg i ei samling på: 

Sunnhordland museum laurdag 21. mars 2015,  kl. 09.00 –  ca. 15.30
Det blir servert enkel lunsj. Kostnad kaffe og lunsj: kr 200,- pr. pers.  
Påmelding og betaling til: Sunnhordland museum v/ Trine Kyvik; trine@sunnhordland.museum.no 

Programmet
Programmet:

09.00 Kaffi og opning v/ Jane Jünger og Mikal Heldal.

09.15: Produksjon av årbøker. Bernt Emil Vika leiar denne sesjonen.

Otto Ersland, Kapabel forlag 

Den gode amatør og den profesjonelle forlagsmannen møtest:  Bernt Emil Vika og Otto Ersland. 

10.30: kaffi

11.00: Den digitale kvardagen. Jostein Osnes leiar denne sesjonen.

Kva legg me ut på nettet av årbøker og annan litteratur. 

Felles marknadsplass og strategi for å nå ut til folk. 
12.30: Lunsj.

13.30: Regional dugnad for ulike tema i årbøker. Lars Mæland leiar denne sesjonen.

Kan ein slik «dugnad» gje grunnlag for temahefte seinare? Og skal me prøva eit samarbeid om kulturminneguide for skulane. Felles mal med lokalt innhald.

15.00 Oppsummering og avslutning.

Bernt Emil Vika, Bømlo Tur- og Sogelag: 
Bernt innleiar om arbeidet han gjer i høve til «Leidarsteiden». Om softvare etc. Dette fordi einskilde sogelag kan ha interesse av å produsera eigne årbøker eller hefte. 
Otto Ersland, Kapabel forlag: produksjon og trykking av årbøker – framtida. 

Jostein Osnes, Etne sogelag: 
Den digitale kvardagen er over oss - skal sogeskrifta verta å finna på nettet? Etne Sogelag har lagt ut innhald og Samnanger sogelag har eldre hefte på nettet - slik er det også med andre sogelag. Har me felles interesser her? Korleis vil salet av sogeskrifta vera dersom dei frå første stund vert tilgjengelige på nettet? Kva skjer sentralt  - kva gjer t. d. Nasjonalbiblioteket.
Skal sogelaga i Hordaland og på Haugalandet ha ein felles marknadsplass: Der er innhaldslister for ulike sogeskrift, pris for kjøp av sogehefter, kontaktperson, kontonr. 
Er det ein bokhandel t.d. på Stord som vil ta på seg sal av sogehefte frå Sunnhordland og Haugalandet. 

Lars Mæland, Stord sogelag: 
På bokmessa i Etne i november 2014 synte det seg vel at det var einskilde tema som kom opp i ulike sogeskrift. Og at det til tema som t.d. brislingfisket knyter seg kunnskap og minne frå mange av bygdene i distriktet. 
Spørsmålet som reiser seg er om folk kan la seg inspirera til innsats dersom me kan samla nokre i regionen om eit tema. Eit døme: Me oppmodar folk til å skriva om reisande – om splintane. Me er snart i den situasjonen at det ikkje lever folk som hugsar denne delen av folkelivet på våre kantar. Og kan me fremja saka gjennom å oppretta ein pris for beste innlegg?
Vi må drøfta vidare bruk av dette materiale: at dette kan gje eit grunnlag for temahefte framover.

Ei viktig sak er om sogelaga skal laga kulturminneguide for skulane – at me lagar ein mal og eit opplegg for omfang, kostnader og finansiering.

